
1. Անհրաժեշտությունը

Ելնելով ազատ տնտեսական գոտու կարգավիճակ չունեցող յուրաքանչյուր նոր արդյունաբերական գոտու ստեղծումը Հայաստանի Հանրապետության կառավարության տնտեսական քաղաքականության նպատակներին համահունչ դարձնելու, ինչպես նաև ազատ տնտեսական գոտու կարգավիճակ չունեցող յուրաքանչյուր նոր արդյունաբերական գոտու ստեղծումը իր իսկ տնտեսական հիմնավորվածությամբ պայմանավորելու հանգամանքից՝ անհրաժեշտություն է առաջացել փոփոխություն կատարել Հայաստանի Հանրապետության կառավարության 2015 թվականի հունիսի 10-ի  «Ազատ տնտեսական գոտու կարգավիճակ չունեցող արդյունաբերական գոտու ստեղծման հայտը ներկայացնելու և հաստատելու և ազատ տնտեսական գոտու կարգավիճակ չունեցող արդյունաբերական գոտու կազմակերպման կարգերը սահմանելու մասին» N 618-Ն որոշման (այսուհետ՝ Որոշում) մեջ:

2. Կարգավորման նպատակը և բնույթը

Որոշման ներկայիս տարբերակով  ազատ տնտեսական գոտու կարգավիճակ չունեցող արդյունաբերական գոտու ստեղծման  գործընթացը որոշակիացված չէ ՀՀ կառավարության կողմից ազատ տնտեսական գոտու կարգավիճակ չունեցող արդյունաբերական գոտու ստեղծման նախագծի հաստատման կամ մերժման հիմքերի տեսանկյունից։
 Հաշվի առնելով այն հանգամանքը, որ ազատ տնտեսական գոտու կարգավիճակ չունեցող յուրաքանչյուր նոր ստեղծվող արդյունաբերական գոտու կարող է հատկացվել պետական բյուջեից ֆինանսավորում, ինչպես նաև տրամադրվել մի շարք հարկային արտոնություններ, ուստի այն պետք է համահունչ լինի ՀՀ կառավարության որդեգրած տնտեսական քաղաքականության նպատակներին, ինչպես նաև ունենա իրականացման տնտեսական հիմնավորվածություն, որի հիման վրա ՀՀ կառավարության կողմից ընդունվիհամապատասխան որոշում տվյալ արդյունաբերական գոտու ստեղծման վերաբերյալ կամ մերժվի համապատասխան նախագիծը։
Վերոնշյալ հարցի կարգավորման նպատակով մշակվել է սույն նախագիծը։

Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ Էկոնոմիկայի նախարարության կողմից:

3. Ակնկալվող արդյունքը 
Նախագծի ընդունմամբ նախատեսվում է սահմանել ազատ տնտեսական գոտու կարգավիճակ չունեցող արդյունաբերական գոտու ստեղծման նախագծի վերաբերյալ ՀՀ կառավարության կողմից որոշման ընդունման հիմքերը։ 

5.	Այլ տեղեկություններ, եթե այդպիսիք առկա են

Սույն նախագծի ընդունումը պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում, և լրացուցիչ ֆինանսական միջոցների անհրաժեշտություն առկա չէ:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագիծը  բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363 - Ա որոշման հավելվածով սահմանված Հայաստանի Հանրապետության կառավարության 2021-2026 թթ․  ծրագրի 2.1 «ՄՇԱԿՈՂ ԱՐԴՅՈՒՆԱԲԵՐՈՒԹՅՈՒՆ» ենթաբաժնի  ենթակառուցվածքների և միջավայրի գերազանցություն ապահովելով՝ արդեն իսկ գործող տնտեսական գոտիները զարգացնելու դրույթից։



